
Azərbaycan Prezidentinin Mərkəzi Asiya zəfəri
I I  MƏQALƏ

Siyasi institutlaşma və 
inteqrasiya: perspektivli model

Belə alınır ki, R.Dafın və şübhəsiz ki, 
digər çox sayda tədqiqatçının siyasi ins-
titutlaşma və inteqrasiya faktorlarını önə 
çəkmələrinin praktiki reallaşma modelləri 
asan proses deyildir. Bunu realpolitika çər-
çivəsində “C5�1” formulu üzrə regionla 
əməkdaşlıq etməyə çalışan böyük geosiya-
si güclərin təcrübəsi bir daha təsdiq edir. 
Hələlik, ABŞ də daxil olmaqla Aİ, Çin, 
Rusiya, Yaponiya, Cənubi Koreya, İran, 
Türkiyə tam uğur əldə edə bilməmişlər. 
Onlardan biri digərindən hansısa konkret 
əməkdaşlıq sferasında üstün mövqedə ola 
bilərlər, ancaq kompleks halında qalıcı 
uğur gözə dəymir. Deməli, məsələ tam ola-
raq dövlətin qüdrətindən fiziki, maddi, ma-
liyyə və hərbi cəhətdən asılı deyildir. Bura-
da məharətli diplomatiya və səmimi niyyət 
əsas təşkil edir. Bu kriteriyalar daxilində 
regionun siyasi institutlaşmasına və inteq-
rasiyasına necə dəstək olmaq mümkündür? 

Bizcə, bu suala bütün cavablar həm 
H.Hacıyevin obrazlı ifadəsi, həm də re-
alpolitikanın Mərkəzi Asiya kontekstində 
malik olduğu xüsusiyyətlər prizmasında 
axtarılmalıdır. Bu aspektdə Azərbaycan 
Prezidentinin siyasi-diplomatik fəaliyyə-
tinin üstün parametrlərini aydınlaşdırmaq 
gərəkdir.

Ümumi siyasi yanaşma: 
“Əliyev formulu”

Çox maraqlı və əhəmiyyətlidir ki, Pre-
zident İlham Əliyevin Mərkəzi Asiya döv-
lətləri ilə əməkdaşlığa yanaşmasının iki 
özəl cəhəti mövcuddur. 

Birincisi, İlham Əliyev region dövlətlə-
rinin siyasi institutlaşmasının  motivəedici 
qüvvəsini başqa geosiyasi aktorlar kimi 
“kənardan qəbuletdirmə” üsulu ilə deyil, 
regiondaxili siyasi mühitin hər bir dövlə-
tin milli maraqlarının təmin olunmasına 
imkan verən “immanent gücləndirici fak-
torları” stimullaşdırma yolu ilə daha da 
inkişaf etdirir. Burada “immanent” termini 
fəlsəfədən reduksiya edilmişdir və siyasi 
anlamı regionun daxili inkişaf potensialını 
müəyyən edən əsas faktorların aktullaşdı-
rılmasını nəzərdə tutur. 

Siyasətçi öncə həmin faktorları düzgün 
müəyyən etməlidir. Azərbaycan Preziden-
tinin Mərkəzi Asiya siyasətinin müşahidə-
si göstərir ki, İlham Əliyev regionun etnik 
deyil, tarixi, iqtisadi, informasiya, energe-
tik, təbii resurslar, demoqrafik və coğrafi 
özəlliklərini önə çəkir. Bu kontekstdə ya-
naşanda Mərkəzi Asiya dövlətləri arasında 
ayrı-seçkilik ehtimalı sıfra enir. 

Bundan başqa, vurğulanan nəzəri özəl-
liyi praktiki reallaşdırmaq üçün Azərbay-
can dövlət başçısı konkret layihə təşəbbüs-
ləri irəli sürür. Onları iki faktor birləşdirir. 
Birincisi, Orta Dəhliz vasitəsi ilə “Yeni 
İpək Yolu”nun nəqliyyat-logistika inf-
rastrukturunun Mərkəzi Asiya kəsimini 
formalaşdırmaq. Bu aspektin bir tərəfi 
birbaşa Zəngəzur dəhlizi məsələsini həm 
də Çin-Mərkəzi Asiya tandeminin mühüm 
geosiyasi məqsədlərindən birinə çevirir. 

İkincisi, İlham Əliyev regionun “yaşıl” 
məkana çevrilməsi üçün bərpaolunan ener-
ji layihələrini ayrıca aktuallaşdırır. Bu pro-
sesin də inkişafı region dövlətlərinin hər 
birinin öz daxili imkanlarını səfərbər etmə-
si sayəsində mümkündür.

Beləliklə, Azərbaycan Prezidenti 
Mərkəzi Asiya məsələsinə özünün maraq-
ları kontekstində deyil, bütövlükdə regio-
nun perspektivli qalıcı inkişafı prizmasın-
da yanaşır. 

İkinci özəl cəhət Azərbaycan Preziden-
tinin Mərkəzi Asiya dövlətlərinin hər biri 
üçün ayrılıqda və eyni zamanda, kompleks 
halında elə təhlükəsizlik arxitekturası nü-
munəsi təklif etməsi ilə bağlıdır ki, paralel 
olaraq iki məqamı əhəmiyyətli edir. Onlar-
dan birincisi, regionun hər bir dövlətinin 
təhlükəsizliyinin təməlində (və ya mərkə-
zində) milli təhlükəsizliyinin təminini gör-
məsi ilə bağlıdır. İkincisi isə bu prosesin 
perspektivli və strateji xarakterli olması 
üçün Azərbaycanla sıx əməkdaşlığa ehti-
yac hiss etmələri ilə əlaqəlidir. Çünki vur-
ğulanan şərtlər daxilində Azərbaycan təkcə 
mühüm təminedici və istiqamətverici güc 
kimi deyil, həm də birgə fəaliyyətə açıq 
qardaş olaraq qəbul edilir (bura birmənalı 
olaraq Tacikistan da daxildir). 

Məhz vurğulanan özəllikləri nəzərə 
alaraq və onun dinamikasına uyğun olaraq, 
Mərkəzi Asiyanın 5 dövləti siyasi institut-
laşmalarını yeni səviyyəyə yüksəldirlər. 
Bu da avtomatik olaraq regional inteqrasi-
ya modelini formalaşdırır. 

Mərkəzi Asiyada inteqrasiya: 
çoxpilləli model

Təcrübə göstərir ki, “C5�1” ölkələri-
nin heç biri dayanıqlı və qalıcı (davamlı) 
regional inteqrasiyanı təmin etmir. Siyasi 
institutlaşmada müəyyən yeniliklər müşa-
hidə edilir. Məsələn, region dövlətlərinin 
Məşvərət Görüşü formatı işləyir. Müxtəlif 
sferalar üzrə idarəetmədə yeniliklər baş 
verə bilir. Lakin bütün bunların regionun 

inteqrasiyası üçün dayanıqlı dəyişiklik ol-
ması məsələsi hələ açıqdır. Görünür, bura-
da daha geniş miqyasda birləşdirici faktora 
ehtiyac mövcuddur. 

Hazırda Mərkəzi Asiyada inteqrasiya 
prosesi çoxpilləli xarakter almışdır. Bi-
rinci, region dövlətlərinin özləri arasında 
inteqrasiyanın bütöv regional mövqenin 
formalaşması mühiti yaradan birləşdiri-
ci proseslər. İkinci, “C5�1” formulu üzrə 
fəaliyyət göstərən hər bir “1”in – ABŞ, Aİ, 
Çin, Rusiya, Yaponiya, Cənubu Koreya, 
İran, Türkiyə, nəzərdə tutduğu inteqrasi-
ya prosesi. Üçüncü, “C5�1”-i “C6�1”-ə 
transformasiya edən inteqrativ proses. So-
nuncu formulu Azərbaycan yaratmışdır. 

Beləliklə, vurğulanan üç inteqrasiya 
pilləsi reallıqda Mərkəzi Asiyanı mürək-
kəb geosiyasi orqanizmə çevirməkdədir. 
Gözləmək olar ki, bu istiqamətdə proseslər 
inkişaf edəcək və regionda gərginlik, risk-
lər və müxtəlif təhdidlər artacaq. Çünki 
vurğulanan böyük güclər arasında regional 
münasibətdə ortaq mövqe fomalaşmamış-
dır. Onlar mütləq münasibətlərini bu və ya 
digər formada aydınlaşdırmağa cəhd edə-
cəklər. Bunun fonunda “C6�1”-in fərqli 
situasiya yaratdığını görmək mümkündür. 

“C6+1”: yeni miqyasa  
çıxış formulu

Bu artıq Mərkəzi Asiyanın bütöv re-
gion kimi regionlararası miqyasa çıxarıl-
masıdır. Yəni bu formul göstərir ki, artıq 
böyük güclər yalnız “C5”-lə deyil, “C6” 
ilə münasibət qurmalıdır. Geosiyasi aspek-
tdə bu da Xəzər hövzəsi ətrafında Mərkəzi 
Asiya ilə Qafqazı vahid geosiyasi məkan 
halına gətirməkdir. Burada maraqlı və 
yeni məqam (regionlararası inteqrasiyanın 
məntiqi baxımından) Qafqazı yalnız bir 
dövlətin – Azərbaycan Respublikasının, 
təmsil etməsi ilə əlaqəlidir. Burada for-
mulun Azərbaycanın “C5”-ə əlavə olun-
ması üsulu ilə ayrıca region kimi “C6”-ya 
transformasiya etməsi, əlbəttə, həm coğ-

rafi, həm də geosiyasi baxımdan şərtidir. 
Bununla faktiki olaraq siyasi, geosiyasi, 
əməkdaşlıq və təhlükəsizlik kontekstlərin-
də ciddi səmərəsi ola biləcək formul yara-
dılmışdır. Və burada aparıcı rol Azərbay-
cana aiddir. Yəni “C6”-nın birləşdiricilik 
rolunda müəyyənedici funksiya Bakının 
üzərinə düşür. 

Bu, ümumilikdə maraqlı gedişdir və 
hər bir iştirakçı dövlət üçün oyun qayda-
larını dəyişir. Artıq deyək ki, Rusiya və ya 
Çin Mərkəzi Asiyaya aid olan bütün prin-
sipial məsələləri yalnız həmin regionun 5 
dövləti ilə deyil, həm də Azərbaycanla mü-
zakirə etməli olacaqlar. Eyni qayda ABŞ, 
Aİ, Yaponiya, Cənubi Koreya, İran və Tür-
kiyəyə də aiddir. 

Bunlardan başqa, nəzəri olaraq region-
laşmanın geosiyasi modelləri aspektində 
yenilik baş vermişdir. Bu, əslində yeni re-
gionalizmin digərlərindən fərqli nümunə-
sinin yaranması deməkdir. Onun iki özəl 
cəhətini görürük. Birincisi, bir ölkənin 
bütöv regionu təmsil etmək statusunun 
formalaşmasının beynəlxalq münasibətlər 
sistemində legitimliyi. İkincisi, “yeni re-
gion”un beynəlxalq layihənin (“Yeni İpək 
Yolu”) həyata keçməsi üçün qarşılıqlı fay-
dalı əməkdaşlığı ölkələrin milli təhlükəsiz-
liyinin təmini ilə əlaqələndirməsi. 

Bundan başqa, ikinci özəl cəhətdə əsas 
funksiyanın “C6”-da Cənubi Qafqazı təm-
sil edən Azərbaycanın üzərinə düşməsi 
çox əhəmiyyətli məqamdır. Bu məqamda 
Prezident İlham Əliyevin siyasi-diploma-
tik məharətinin dərkinin aktuallığı aydın 
görünür. 

EnerMi strategiyası və milli 
təhlükəsizlik

Prezident İlham Əliyev Azərbaycanın 
enerji strategiyasının həyata keçən proses 
kimi substantiv aspektdə üç mərhələsini 
vurğulamışdır. Üçüncü mərhələ 2015-
2016-cı illərdə Avropa İttifaqının Qlobal 
strategiyasını qəbul etməsi ilə başlamışdır. 

Orada Aİ rəqəmsal inkişaf və “yaşıl ölkə” 
(bərpaolunan enerji) istiqamətlərinin stra-
teji məqsədlər sırasında yer alması ifadə 
etmişdir. Azərbaycan dərhal enerji stra-
tegiyasında hər iki məqamı ciddi surətdə 
nəzərə almağa başlamışdır. Bu istiqamətdə 
Prezident İlham Əliyevin atdığı addımlar 
aydın və dəqiq olmuşdur. 

2022-ci il iyulun 18-də Bakıda “Azər-
baycan Respublikası ilə Avropa Komis-
siyası tərəfindən təmsil olunan Avropa 
İttifaqı arasında enerji sahəsində Strateji 
Tərəfdaşlığa dair Anlaşma Memorandu-
mu” imzalanmışdır. İmzalanma mərasi-
mindən sonra dövlətimizin başçısı KİV-ə 
verdiyi bəyanatda demişdir: �Enerji sahə-
sində apardığımız fəal əməkdaşlığın on 
beş ildən artıq tarixi var. Bugünkü me-
morandum aramızda imzalanmış birinci 
sənəd deyil. Biz 2006-cı ildə anlaşma me-
morandumunu və 2011-ci ildə �Cənub qaz 
dəhlizi� ilə bağlı birgə bəyannaməni imza-
lamışıq. Bir sözlə, yaxşı tarixçəmiz və na-
iliyyətlərimiz var. Azərbaycanın başlatdığı 
və Avropa İttifaqının, o cümlədən tərəfdaş-
larımızın dəstəklədiyi enerji layihələri Av-
ropanın enerji xəritəsini tamamilə dəyişir. 
Biz neft hasilatı ilə başladıq. Xəzər dəni-
zini Qara dəniz və Aralıq dənizi ilə birləş-
dirən neft kəmərini çəkdik�.

Deməli, öncədən dəqiq müəyyən edil-
miş geosiyasi məqsəd olmuşdur: Xəzər 
dənizini Qara dənizi və Aralıq dənizini va-
hid əməkdaşlıq və təhlükəsizlik məkanına 
çevirmək. Bu, obrazlı desək, Qərb siyasət-
çilərinin də XXI əsrdə üstünlük verdikləri 
“üç dəniz sistemi” növlü, lakin Azərbayca-
nın aparıcı rol oynayacağı layihədir. Hazır-
da bu əməkdaşlıq və təhlükəsizlik layihə-
sinin Xəzər Dənizi hissəsi iki istiqamətdən 
çox aktuallaşmışdır. 

Birinci istiqamət Xəzər hövzəsi ener-
ji resurslarının Orta Dəhliz kontekstində 
səmərəli nəqli ilə bağlıdır. İkinci istiqamət 
isə bu prosesdə Azərbaycanın Şərqlə Qərb 
arasında sabit və faydalı əməkdaşlığı tə-
min edən, enerji təhlükəsizliyi ilə milli 
təhlükəsizliyi uyğunlaşdıran “mediator” 
rolunu oynaması ilə əlaqəlidir. Bu baxım-
dan Prezident İlham Əliyevin fikirlərinə 
davam edərək aşağıdakı məqamları önə 
çəkməsi çox əhəmiyyətlidir və “C6” for-
mulu prizmasında xüsusi anlamı vardır. 
İlham Əliyev Memorandumu inzalama 
mərasimindən sonra KİV-ə verdiyi bəya-
natda vurğulamışdır: “...qazın hasilatını 
artıracağıq. Biz bərpaolunan enerjidən 
istifadə edərək ixrac üçün daha çox qazı 
təmin edəcəyik. Bu, səylərimiz sayəsində 
yaradılmış və Avropa İttifaqının dəstəklə-
diyi çox üstün vəziyyətdir�.

Azərbaycan rəhbəri vurğulanan as-
pektlərdə fikirlərini Çernobbioda keçirilən 
beynəlxalq forumda, Sofiyada Yunanıs-
tan-Bolqarıstan İnterkonnektorunun açılı-
şında və Buxarestdə “Azərbaycan Respub-
likası, Gürcüstan, Rumıniya və Macarıstan 
hökumətləri arasında “yaşıl enerji”nin 
inkişafı və ötürülməsi sahəsində strateji 
tərəfdaşlıq haqqında Saziş”in imzalanması 
mərasimində də ifadə etmişdir. 

(ardı var)

Füzuli QU R B A N O V ,  
XQ-nin analitiki,  

fəlsəfə elmləri doktoru

Milli Məclisdə gələn ilin büdcə müzakirələri
(əvvəli 1-ci səhifədə)

Daha sonra bir sıra qurum və nazirlik-
lər büdcə layihəsi ilə bağlı rəylərini bö-
lüşdülər. Milli Məclisin deputatı, iqtisadi 
siyasət, sənaye və sahibkarlıq komitəsinin 
sədri Azər Əmiraslanov çıxışında bildirdi 
ki, 2026-cı il büdcə zərfi həm milli iqti-
sadiyyatın dayanıqlığını, həm də dövlətin 
müdafiə və sosial prioritetlərini əks etdirir: 
“Büdcə mahiyyətcə maliyyə təhlükəsizliyi 
tədbirlərindən, iqtisadi sabitliyin qorunma-
sından və sosial müdafiənin genişləndiril-
məsindən ibarətdir”. 

Maliyyə naziri Sahil Babayev qeyd 
etdi ki, büdcə zərfində resursların struk-
turunda qeyri-neft sektorunun rolunun 
artırılması əsas prioritet kimi müəyyənləş-
dirilib: “Neftdən asılılığın azaldılması, val-
yuta ehtiyatlarının qorunması və iqtisadi 
diversifikasiyanın dərinləşdirilməsi büdcə 
siyasətinin mərkəzində dayanır. Həmçinin 
büdcədənkənar vəsaitlərin artırılması, re-
gionların maliyyələşdirilməsi və dayanıqlı 
gəlirlərin genişləndirilməsi nəzərdə tutu-
lur. Sosial sahəyə ayrılan vəsaitlərdə də 
əhəmiyyətli artımlar planlaşdırılıb. İcmal 
büdcə çərçivəsində səhiyyə xərcləri 3,7 
milyard manat təşkil edəcək. Dövlət Sosi-
al Müdafiə Fondunun gəlir və xərclərinin 
təqribən 727 milyon manat və ya 11 faiz 
artırılması nəzərdə tutulur. İşsizlikdən Sı-
ğorta Fondunun gəlirləri isə 260,7 milyon 
manat səviyyəsində proqnozlaşdırılır. Pen-
siya və sosial dəstək proqramlarına göstə-
rilən diqqət gələn il üçün də gücləndirilmiş 
şəkildə davam edəcək”.

Nazir işğaldan azad olunmuş ərazilə-
rin bərpası və “Böyük Qayıdış” proqramı-
nın növbəti ildə də prioritet olaraq saxla-
nıldığını vurğuladı: “Bu istiqamətə büdcə 

xərclərinin təxminən 8,4 faizi ² 3,5 mil-
yard manat ayrılması planlaşdırılır. Vəsait 
infrastrukturun bərpası, məskunlaşma və 
sosial-iqtisadi reinteqrasiya tədbirlərinin 
maliyyələşdirilməsinə yönələcək. Ərzaq 
təhlükəsizliyi üzrə bəzi konkret paket-
lər, o cümlədən 513 milyon manatlıq ra-
yonlaşdırılmış tədbirlər mövcud olduğu 
bildirilir. Büdcə, həmçinin investisiya 
yönümlü məzmun daşıyır. İqtisadi inf-
rastrukturun inkişafı, nəqliyyat-loqistika 
layihələri, o cümlədən regional xətlərin 
maliyyələşməsi prioritetdir. Sahibkarlığın 
stimullaşdırılması üçün vergi və inzibati 
islahatlarla sinxron şəkildə yeni tədbirlə-
rin icrası planlaşdırılır ki, bu da özəl sek-
torun fəaliyyətini genişləndirməyə xidmət 
edəcək”.

Azərbaycan Mərkəzi Bankının (AMB) 
sədri Taleh Kazımov çıxışında ölkə iqt-
sadiyyatında müşahidə edilən artım tem-
pindən bəhs etdi. Sədr bildirdi ki, yeni 

qlobal reallıqların formalaşdığı şəraitdə 
cari ilin 10 ayında ölkə iqtisadiyyatında 
artım davam edib: “Bu dövrdə iqtisadi ar-
tımın əsas mənbəyi qeyri-neft-qaz sektoru 
olub. 2025-ci ilin yanvar-oktyabr ayların-
da ümumi daxili məsulun real ifadədə 1,3 
faiz artımını müşahidə etdik. O cümlədən 
qeyri-neft-qaz sektorunda isə 3,1 faiz ar-
tım qeyd alınıb. Mərkəzi Bankın iqtisadi 
artımla proqnozu nikbindir. Bu ilin sonu-
na kimi ümumi daxili məhsulun 2,2 faiz, 
2026-cı ilin sonuna isə 2 faiz olacağı proq-
nozlaşdırılır. Qeyri-neft-qaz ümumi daxili 
məhsula gəldikdə isə bu ilin sonunda 3,7 
faiz, növbəti ildə isə 4,4 faiz olacağı proq-
nozlaşdırılır”.

Hesablama Palatasının sədri Vüqar 
Gülməmmədov plenar iclasda “Azər-
baycan Respublikasının 2026-cı il dövlət 
büdcəsi haqqında” qanun layihəsinin mü-
zakirəsi zamanı bildirdi ki, dövlət büdcə-
sindəki əsas xərclərdən ikisi–işğaldan azad 

olunmuş ərazilərə ayrılan vəsait və dövlətə-
saslı vəsait qoyuluşu xərcləri – ÜDM-ə ən 
əhəmiyyətli təsir göstərəcək komponent-
lərdir. Sədr qeyd etdi ki, növbəti il üçün bu 
xərclərin ümumi məbləği 6,2 milyard ma-
nat proqnozlaşdırılır: “Büdcədə bu xərclə-
rin ÜDM-də payı 14,9 faiz təşkil edəcək. 
Lakin il ərzində büdcədə dəyişikliklər he-
sabına bu nisbət arta bilər. Əmək ödənişi 
üzrə xərclər isə təxminən 25 faiz səviy-
yəsində planlaşdırılır”. V.Gülməmmədov 
çıxışında onu da bildirdi ki, dövlətəsaslı 
vəsait qoyuluşu xərcləri çərçivəsində növ-
bəti ildə maliyyələşdiriləcək 194 layihənin 
ümumi dəyəri 17,7 milyard manat olaraq 
nəzərdə tutulur. Onun sözlərinə görə, vəsa-
it beş yeni layihəyə və 189 davam edən la-
yihəyə yönələcək. Bununla yanaşı, ümumi 
dəyəri 2 milyard manat olan 100 layihənin 
2026-cı ildə başa çatdırılması üçün 661,5 
milyon manat vəsait proqnozlaşdırılıb: 
“Dövlətəsaslı vəsait qoyuluşu xərclərinin 
850 milyon manatı beynəlxalq kreditor 
qurumların təqdim etdiyi kreditlər hesa-
bına maliyyələşdiriləcək. Cari ilin doqquz 
ayında bu xərclərin icra səviyyəsi cəmi 13 
fiaz təşkil edib və büdcənin icrasından geri 
qalınması müşahidə olunub”.


 
 

MM-in plenar iclasında ərzaq məhsul-

larının qiymətinin qalxmasından və tibbi 
xidmət səviyyəsinin aşağı olmasından da 
danışıldı.

Büdcə müzakirələri zamanı bir sıra de-
putatlar çıxış etdi. Milli Məclisin deputatı, 
komitə sədri Fazil Mustafa Parlamentari 
üzvlərinin büdcənin ölkənin qarşısında du-
ran risklərini doğru təsbit etməli və onun 
optimal qarşılama yolunu tapmalı olduğu-
nu bildirdi: “Azərbaycan əhalisinin əmək 
haqqı 2500 manatdan yuxarı olan hissəsi 

əhali sayının 5,5 faizini əhatə edir. Qalan 
əhalinin 1,5 milyon nəfəri 2500 manatdan 
aşağı maaş alır ki, bu, aztəminatlı insan-
ların sayının əhəmiyyətli dərəcədə oldu-
ğunu göstərir. Ona görə də sosial xərclər 
o səviyyədə dəqiq təsniÀənməlidir ki, bu, 
yoxsullaşma səviyyəsinin daha da aşağı 
düşməsinə imkan tanımasın�.

Parlamentari ölkəmizdə ən vacib 
məsələlərdən birinin ərzaq təhlükəsizliyi 
riski olduğunu və ərzaq məhsullarının qiy-
mətinin qalxmasının da böyük problemlər 
yaratdığını vurğuladı: “Ən maraqlısı odur 
ki, Azərbaycan əhalisinin 36 faizinin kənd 
təsərrüfatında çalışması qeyd olunsa da, 
bunların ümumi daxili məhsulda payı 6 
faizidir. Bu istənilən Avropa ölkələri ilə 
müqayisədə çox aşağı çəkidir. Kənd təsər-
rüfatı, əslində, bu rəqəmlərin özü də çox 
sürətlə dəyişəndir. Bu sahədə çalışanların 
sayında sürətlə azalma gedir. Ona görə də 
birinci növbədə, burada qeyd olunduğu 
kimi, milli iqtisadiyyatımızda gəlir yarat-
maq potensialı, sahibkarlıq potensialından 
istifadə etməyin səmərəliliyi vacib şərt-
lərdən biridir. Başqa ölkələrdə daha çox 
diqqət qeyri-neft sektorunda turizmin inki-
şafına yönəlir”.

Milli Məclisin Səhiyyə komitəsinin 
sədri Əhliman Əmiraslanov büdcə müza-
kirəsi zamanı qeyd etdi ki, ilkin tibbi xid-
mət regionlarda çox aşağı səviyyədədir, 
həkim çatışmazlığı da problem olaraq qa-
lır: “Bu problem xüsusilə bölgələrdə, kənd 
yerlərində özünü daha qabarıq göstərir. 
Bölgələrdə olan tibb məntəqələrinin böyük 
qismi istifadəyə yararsız vəziyyətdədir, 
ciddi kadr çatışmazlığı var”.

